
	Утврдување и систематизација на  материјата за цврсти материи, течности и гасови.

	Сите знаат да ги класифицираат нештата како цврсти, течни и гасовити . 

Повеќето  знаат 

да ги идентификуваат својствата на цврстата, течната и гасовита материја
Некои можат да сфатат дека водата може да се најде во сите три состојби

	Повторуваме за досега изученото од оваа тема и го заокружуваме преку изработка на мапа. 
Што имаат заедничко дрвјата, водата и воздухот? Сите тие се некаква материја. Тоа значи дека тие зафаќаат простор( имаат волумен, зафатнина). Ги прашувам учениците со оглед на тоа што заедничко нешто им е тоа дека се направени од материја, зошто сепак изгледаат различно. Очекувам одговор: сите се наоѓаат во различна агрегатна состојба. Се што се наоѓа на планетата Земја може да биде групирано во една од трите агрегатни состојби на материјата: цврста, течна и гасовита. За да откриеме во која состојба се наоѓа предметот треба да ги разгледаме карактеристиките кои ги има. Состојбите/ карактеристиките кои ги набљудуваме се форма, маса и волумен. Повторуваме за тоа што беше маса и волумен. 
Цврстите материи е лесно да се препознаат. Тие имаат дефинирана форма, маса и волумен. Дрвјата се цврсти. Тие се направени од мали честички кои се збиени блиску една до друга и го држат предметот во цврста состојба со дефинирана форма која не се менува. Даваме примери за други предмети кои се во цврста агрегатна состојба. 

Течностите немаат дефинитивна форма, но имаат маса и волумен. Течностите се слични на цврстите материи бидејќи нивните честички се блиску една до друга, но разликата помеѓу нив е во тоа што честичките на течните материи можат да се движат наоколу. Течностите можат да ја сменат својата форма преку течење. Ако некогаш ви се истурила вода или млеко тогаш знаете дека се растекло насекаде по подот. Тоа се случило затоа што млекото/ водата ја завземало формата на подот.  Заклучуваме дека заради тоа што течностите немаат своја форма тие ја завземаат формата на предметите во кои се ставени. Затоа иста количина на млеко различно ќе изгледа во висока чаша, широка шоља или истурено на подот. 
Гасовите немаат форма ниту волумен. Исто како течностите тие ја заземаат формата на предметот во кој се ставени. Ако гасот не е во некој сад ќе се рашири наоколу бескрајно. Причина за тоа се неговите честички кои меѓусебно се разделени. Со тоа што се разделени можат слободно да се движат наоколу. Помислете на воздухот што го дишеме секојдневно. Воздухот е распространет околу планетата земја. Сигурно сте забележале дека воздухот не  можеме да го видиме. Тоа е уште едно својство на гасовите.  Иако не ги гледаме гасовите тие се насекаде околу нас. Даваме примери. 
Им објаснувам на децата дека водата ја има во сите три агрегатни состојби. Цврста е кога се претовара во мраз, течна е кога ја пиеме, во реките, езерата итн и кога имаме испарување на водата тогаш таа се претовара во водена пареа. 

На крај на часот на табла создаваме мапа во која ги запишуваме досега изучените работи. 

